Teicneolaíocht an Eolais do Scoileanna 2000

I mí na Nollag 1997, sheol an Roinn Oideachais agus Eolaíochta (ROE) an cháipéis fhrámaíochta pholasaí TE do Scoileanna 2000 chun an TE a chur chun cinn i gcuraclam na hÉireann. Bunaíodh an tIonad Náisiúnta don Teicneolaíocht san Oideachas (NCTE) faoi choimirce an ROE chun bainistíocht a dhéanamh ar chur i bhfeidhm an bheartais, chun moltaí an TE i dtaca le polasaí a fhorbairt, agus chun comhairle a chur ar an Roinn Oideachais agus Eolaíochta maidir le cúrsaíi polasaí. Ó shin i leith tháinig méadú suntasach ar úsáíd theicneolaíocht an eolais ins na scoileanna agus táthar ag cur i gcónaí leis an méid bogearraí agus crua-earraí i scoileanna na hÉireann.

Tábla 1

Méid na Ríomhairí Ilmheán i Scoileanna Éireannacha

Bunscoileanna
Iarbhunscoileanna

Méid Ríomhairí  
24,830
26,477

Meán do gach scoil, 2000:
8.7
42.7

Meán, ciondáil ríomhairí ar dhaltaí, 2000
17.7
13

Meán do gach scoil, 1998
3.8
31.0

Léiríonn an méadú seo ar an gcur amach ar TE agus an úsáid a bhaintear aisti, an easpa ábhar digiteach oideachasúil atá oiriúnach do Chóras Oideachais na hÉireann. Tá an scéal níos measa dóibh siúd atá ag múineadh na Gaeilge agus atá ag múineadh trí mheán na Gaeilge. Is fadhb í seo a bhaineann leis na teangacha mionlaigh uilig.

Ábhar Digiteach

Ta méadú suntasach tagtha ar úsáid ábhar digiteach ins na scoileanna, go háirithe le dhá bhliain anuas. Foilsíonn a lán scoileanna láithreacha gréasáin dá gcuid féin ar an idirlíon. Tá mic léinn ag cur leis an eolas atá acu ar an gcumarsáid leictreonach a bhaineann leas as an ríomhphost agus as an idirlíon an t-am ar fad. Tá muinín acu as an úsáíd a bhaineann siad as meáin dhigiteacha ar nós an CD-ROM agus DVD. Úsáideann siad ceamaraí digiteacha chun íomhánna a chur lena gcuid tionscnamh, a cruthaíodh le cabhair an phróiseálaí focal nó pacáistí údaraithe digiteacha eile. Is féidir ábhar digiteach a scaipeadh agus a úsáid san iliomad leagan amach agus chomh fada is a bhaineann leis an bpáipéar seo, san áireamh ansin ta CD-ROM, DVD, láithreacha gréasáin ar an idirlíon chomh maith le meáin a fhéadfadh a bheith ann amach anseo, ar nós an teilifís dhigiteach.

Coimeadaithe Geallta

Ní faoi aon eagraíocht amháin atá sé, ábhar oideachasúil digiteach ar chaighdeán ard a chur ar fáil. Tá baint ag rialtais, ag institiúidí oideachais, ag foilsitheoirí agus ag craoltóirí, acu sin ar leo bealaigh nó atá ina mbun agus ag comhlachtaí teicneolaíochta/ bogearraí leis an bhfreagracht sin. Chun áiseanna atá ar ard-chaighdeáin a chur ar fáil, tá comhoibriú idir na heagraíochtaí éagsúla seo riachtanach.

Tá teacht chun cinn sochaí an eolais domhanda ag dul i bhfeidhm go mór ar mhargadh an oideachais agus tugann sé dúshláin nua do chruthú agus do sholáthar ábhair agus seirbhísí oideachasúla.  Cuireann mogalraí cumarsáide i scoileanna, i dtithe cónaithe agus in oifigí, deiseanna nua foglamtha ar fáil agus tá modhanna oideachais ag athrú go sciopaí dá bharr. Tá an timpeallacht nua digiteach seo ag cur an-bhrú ar fhoilsitheoirí ábhar, ábhar oiriúnach a chur ar fáil a scaipfear ar na mogalraí idirghníomhacha ard-luais seo. ‘Sé an dúshlan atá romhainne anseo in Éirinn, ná a chinntiú gur féidir linn fás a spreagadh i gcruthú ábhar atá ar chaighdeán ard do gach scoil, go háirithe do na scoileanna sin atá ag feidhmiú trí mheán na Gaeilge. Tabharfaidh an páipéar gearr seo achoimre ar na príomh-ghnéithe mar a fheictear iad don Ionad Taighde Eolais agus Cumarsáide san Oideachas (ITOCO). D’iarr an NCTE go bhfiosrófaí sa pháipéar seo, conas a théann tíortha eile i mbun oibre le pobal an oideachais, le foilsitheoirí bogearraí, le sealbhóirí sócmhainní agus le háisínteachtaí rialtais chun ábhar digiteach a fhorbairt. Leagann an páipéar seo amach na ceisteanna sin a tugadh faoi deara agus moltar roinnt gníomhachtaí lárnacha i gcomhair plé ag an Siompóisiam Digiscoil. Is féidir an tuairisc ar fad a fháil ach dul chuig www.digiscoil.ie.

Ceisteanna foráis

5.1
Méadú ar Éileamh

Aithnítear níos mó an gá atá ag múinteoirí Éireannacha le hábhair bhogearraí/digiteacha atá oiriúnach dá gcuraclaim fein, agus an t-éileamh a dhéanann siad orthu. Cé gur bhain múinteoirí úsáid as bogearraí a forbraíodh do mhargaí Shasana agus na Stát Aontaithe, tá an-chuid de mí-oiriúnach do churaclam na hÉireann. Díríodh na bogearraí seo ar an margadh baile, an cineál rud ar a dtugtar ‘edutainment’. Mar gheall ar an easpa bogearraí curaclaim a bheadh oiriúnach do churaclam na hÉireann, spreagadh roinnt múinteoirí, a raibh an-scileanna TE acu, a gcuid áiseanna féin a chruthú, ag baint leas as bogearraí atá saor ó ábhar. Tá sé deacair ar chuid mhaith múinteoirí go fóill, bogearraí a chur in oiriúint dá gcuid cleachtais sa seomra ranga ó lá go lá, agus tá an NCTE ag díriú air seo go príomha anois.  Cuireann an easpa ábhar bogearraí/digiteach isteach níos mó do mhúinteoirí agus do dhaltaí i nGaelscoileanna, de bhrí go bhfuil beagán earraí ar fáil don mhargadh seo.

5.2
An Margadh

Tá an margadh i gcomhair bogearraí oideachasúla in Éirinn beag agus dá bhrí sin is lú fós an margadh atá ann do ábhar bogearraí/digiteach i nGaeilge. De réir figiúirí na Roinne Oideachais agus Eolaíochta don bhliain 1998 bhí 3,592 (trí mhíle, cúig chéad nócha dó)bunscoileanna ann a raibh 470,000 (ceithre chéad seachtó míle) dalta orthu agus 763(seacht gcéad seasca trí) iarbhunscoileanna ann, a raibh 371,000(trí chéad seachtó is a haon míle) mic léinn orthu. Tugann an taighde atá déanta againne le tuiscint nach mbeadh comhlachtaí príobháideacha, a bheadh ag obair as a stuaim féin, ábalta freastal ar na riachtaiais ar fad atá ag Córas Oideachais na hÉireann.  B’fhéidir go mbeadh ar a gcumas earraí a chruthúgo n-éireodh go maith leo ar bhonn cumarsáide i réimsí áirithe, ina mbeadh siad ábalta teacht i dtír ar mhargaí eile seachas an scoil, ach bhainfeard sé seo óna gcuid feiliúnachta mar áis mhúinteoireachta sa seomra ranga. Mar shampla, beidh díol maith ar mhargadh an bhaile ar bhogearraí a úsáidfear mar ábhar athbhreithnithe san Ardteist, ach ní bheidh sé chomh oiriúnach sin do chomhthéacs an seomra ranga.

Maidir le bogearraí Gaeilge tá seans go mbeadh foilsitheoirí i ndán bogearraí go mbeadh díol maith air, chun an teanga féin a mhúineadh, sa chás gurbh iad na scoileanna ar fad sa tír, chomh maith le grúpaí atá lonnaithe thar lear a bhfuil suim acu sa teanga, sa chás gurbh iad sin an margadh. Is ar éigin a bheadh siad ábalta bogearraí curaclaim a fhorbairt, ar bhonn tráchtála, dóibh siúd ins na Gaeil scoileanna.

Tá an baol ann go roinnfí an margadh ar bhonn teanga an treoraithe amháin, agus gur bogearraí (high-end) amháin, don mhargadh Béarla i gcóras oideachais na hÉireann, a dhéanfadh lucht forbartha bogearraí, agus go ndéanfadh siad neamhshuim de na daoine sin a bhíonn ag múineadh agus ag foghlaim trí mheán na Gaeilge.

Tá seans níos mó ann áfach, go dtiocfadh bogearraí nua Gaeilge, a fhaigheann maoiniú ón Stát, chun cinn ar bhonn dátheangach amach anseo.

Más féidir le lucht forbartha bogearraí earraí a tháirgeadh atá oiriúnach do mhargaí éagsúla (m.sh. Éire, an Bhreatain, na Stáit Aontaithe is araile), bíonn deis níos fearr acu an infheistíocht a rinne siad a fháil ar ais.  Faraoir, ionas gur féidir teacht ar tháirgeadh mar seo, atá ginearálta ó thaobh an chultúir, caitear fáil reidh le gnéithe den bhféiniúlacht chultúrtha, a bheadh luachmhar b’fhéidir don gcóras oideachais Éireannach.  Mar sin féin tá comhlachtaí ábalta é seo a dhéanamh faoi láthair, agus tá siad á dhéanamh. Ba cheart do chomhlachtaí bogearraí a dhéanann cinneadh go bhfreastalóidh siad ar níos mó ná teanga amháin, an tsolúbthacht i dtaca leis an ghné áitiúil a bheith mar chuid den dearadh, seachas a bheith ag iarraidh é a chur isteach nuair atá earra amháin i dteanga amháin críochnaithe acu.

5.3
Costas Ard Fhorbairt Bhogearraí.

Níor tháinig aon athrú suntasach ar an gcostas a bhaineann le hilmheáin oideachais le cúig bliana anuas. Tharla cothromaíocht idir tionchar an bhoilscithe agus an ísliú a tháinigh ar na costais a bhaineann le háiseanna forbartha bogearraí, agus na crua-earraí a mbíonn na háiseanna seo ag rith orthu, chomh maith leis an ardú mór ar fheidhimeacht na n-aiseanna seo.

Mheas tuairisc choimisiún na hEorpa ón Tasc-Fhórsa ar Ilmheáin Oideachasúla go gcosnódh sé idir 100,000 (céad míle) agus 300,000 (tríi chéad míle) ECU ar an meán, bogearraí atá bunaithe ar an CD-ROM a fhorbairt, do gach teideal. Bhí an measúnú sin bunaithe ar an mbogearra a bheith ag baint úsáid iomlán as ilmheáin idirghníomhacha ( fís, beogaireacht, fuaim, téacs, graificí).

Is féidir bogearraí a tháirgeadh nó a chruthú ar bhonn logánta ar chostas níos lú má úsáidtear níos lú meáin. Féachtar ar an bhfís ach go háirithe mar mheán atá costasach go leor. Is féidir bogearraí oideachasúla maith, cruinn a chruthú ar chostas níos lú ná fiche cúig míle punt.

Feictear don NCTE go bhfuil trí phríomh-leibhéal forbartha ann maidir le hábhar bogearraí/ digiteach.

· Forbairt ábhar nua

· Cuir an t-ábhar digiteach atá ann cheana in oiriúint do mhargadh na hÉireann.

· Déan na hearraí atá in úsáid mar áiseanna do mhúinteoirí a fhorbairt chun dul i gcomhair leis an ábhar digiteach atá ann cheana féin.

Gan amhras tagann laghdú ar na costais ag braith ar pé ceann den trí rogha seo a roghnaítear.

5.4
Gá le hIdirghabháil Rialtais

Tá na háisínteachtaí, na comhlachtaí agus na daoine aonair ar fad a ndeachthas i dteagmháil leo don tionscnamh taighde seo ar aon intinn forbairt bhogearraí oideachais a chur i gcrích gan idirghabháil rialtais agus nach mbeidh aon rud i ndán do fhorbairt bhogearraí do mhionteangacha, ar bhealach substaintiúil ná ar bhealach marthanach, gan é.

Is ceist eile é áfach, an méid idirghabhála a ba cheart a bheith ann agus conas a chuirfí i bhfeidhm é. Agus muid i mbun na taighde seo níor tháinigh muid ar aon tír a raibh polasaí dea-eagraithe, sistéamach acu i dtaca le forbairt bhogearraí oideachasúla/ ábhar digiteach do mhionteangacha.

5.5
Buiséid na Scoileanna

Go dtí seo bhí scoileanna Éireannacha dírithe níos mó ar chrua-earraí seachas bogearraí a cheannach. Is nós coitianta é seo i margadh atá ag fás.  Anois tá scoileanna ag déanamh iniúchadh ar na héilimh atá ag a gcuid fóirne agus ag a gcuid mac léinn chomh fada is a bhaineann le hábhar, sula gceannaíonn siad na bogearraí atá ar fáil. Nuair a bronnadh deontais an NCTE an uair dheireannach, fuair scoileanna tuairim is deich milliún punt chun bogearraí a cheannacht ach d’fhéadfadh siad an t-airgead seo a chaitheamh ar chrua-earraí má bhí a leithéid ag teastáil ina scoileanna féin.

5.6
Teacht ar an Idirlíon i Scoileanna

Leis an bhfás a tháinigh ar úsáid an idirlín ar fud an domhain le cúig bliana anuas, feictear gurb é forbairt ábhair don líon, seachas do dháileadh dlúthdhioscanna, an meán seachadta is éifeachtaí. Rinne Teicneolaíocht an Eolais do Scoileanna 2000, i gcomhair le Eircom (Telecom Éireann mar a bhí), inchur tábhachtach ó thaobh méadú ar an teacht ar an idirlíon do gach scoil, trí líne theileafóin a chur ar fáil saor in aisce, chomh maith le cuntas ISP agus fóirdheontas do bhillí teileafóin. Ionas gur féidir leis an idirlíon dul i bhfeidhm ar shlí níos éifeachtaí ar chúrsaí oideachais in Éirinn, caithfidh fáil i bhfad níos fearr ar an idirlíon a bheith ann, ar chostas níos lú. Mar chuid den dara céim de ‘Teicneolaíocht an Eolais do Scoileanna 2000’, tá sé i gceist ag an NCTE go mbeidh gach scoil ábalta an idirlíon a fháil, ar ard-luas, ar bhealach iltaobhach. Beidh ábhar digiteach oiriúnach ag teastáil don gcuraclam ar fad chun a leithéid de mhogalra ard-luais a fhorbairt. Dúshlán mór a bheidh ann, ábhar digiteach atá ar chaighdeán ard a chur ar fáil dóibh siúd i nGaelscoileanna, nuair a chuirfear an mogalra fisiciúil i bhfearas.

5.7
Traenáil Múinteoirí

Cuireadh traenáil TE ar fáil do bhreis is tríocha cúig míle múinteoir faoin scéim TE Scoileanna 2000. Dhírigh cuid mhaith den traenáil seo ar scileanna bunúsacha ríomhaireachta a chur ar fáil do mhúinteoirí. Léiríonn suirbhéanna agus taighde a rinneadh le déanaí go bhfuil múinteoirí ag dul sa tóir ar eolas agus ar thraenáil faoi bhogearraí/ábhar digiteach a bhaineann leis na gnéithe sin den gcuraclam a mhúineann siad. Tá an próiceas seo tosnaithe cheana féin in a lán réigiúin mar a mbíonn comhairleoirí lánaimseartha TE ag eagrú tráthnóntaí eolais agus grúpaí bogearraí chun múinteoirí a chur ar an eolas faoina bhfuil ar fáil. Caithfear a thuilleadh oibre a dhéanamh sa réimse seo áfach agus is féidir le le lucht forbartha bogearraí baint a bheith acu leis, trí áiseanna cúnta a chur ar fáil, féachaint lena léiriú conas mar is féidir le múinteoirí a gcuid bogearraí a úsáíd sa seomra ranga.  Ba mhaith leis an NCTE go mbeadh ábhar oideachasúil digiteach mar chuid de gach cúrsa traenála faoin gcuraclam san am atá le teacht, ionas go bhfeicfidh múinteoirí an luach a bhaineann le háiseanna mar seo i gcomhthéacs an churaclaim.

5.8 Meastóireacht

Feictear dúinn freisin gur gá eolas neamhspleách atá ar chaighdeán ard a  chur ar fáil faoi bhogearraí oideachais oiriúnacha. Tá eolas á lorg ag  múinteoirí ach go háirithe ar an méid atá le fáil agus conas mar atá múinteoirí eile ag úsáid na n-earraí seo ina seomraí ranga féin. Níos luaithe i mblianachuaigh an NCTE i mbun oibre le Múinteoirí ag Measúnú Ilmheáin Oideachais (MMIO) chun frámaíocht mheasúnaithe bhogearraí a fhorbairt, framaíocht a úsáidfeadh múinteoirí chun a mbreith a thabhairt ar bhogearraí oideachasúla. Cuireadh an fhrámaíocht seo chun cinn ar bhonn treorach i gcás breis is céad táirge agus tá an mheastóireacht dheiridh le foilsiú ar Scoilnet go han-luath. Tiocfaidh fás ar an mbunachar sonraí de mheastóireacht bhogearraí seo ins na míonna ata romhainn chun múinteoirí, tuismitheoirí agus mic léinn a chur ar an eolas faoi mar a úsáidtear na táirgí seo i seomraí ranga in Éirinn.

5.10 Bunachar Sonraí Ábhar

Tá áiseanna ag réimse leathan institiúidí Éireannacha a fhéadfaí a chur ar fáil don gcóras oideachais trí chéile agus do lucht forbartha bogearraí ach go háirithe. Is samplaí soiléir iad an Dánlann Náisiúnta, an Leabharlann Naisiúnta agus an Gailearaí Náisiúnta ach tá an-chuid bailiúcháin bheaga nach bhfuil ar fáil don bpobal go fóill, faoi nach bhfuil ar chumas na n-institiúidí ar leo iad agus a chaomhnaíonn iad, é sin a dhéanamh. Bheadh an-tábhacht ag baint le bunachar sonraí ar-líne do phairtnéirí uile an oideachais. Eiseamláir oiriúnach a bheadh i mbunu SCRAN in Albain. D'fhéadfaí áiseanna ón mbunachar sonraí a chur ar fáil do scoileanna agus do lucht forbartha bogearraí in Éirinn, gan aon ríchíosanna a ghearradh, nó ar ráta íseal, chomh fada is gur úsáid oideachasúil a bhainfí astu.

Dá bhféadfadh foilsitheoirí ábhar digiteach teacht ar leabharlanna rí-mhóra d'abhair dá leithéid, d'fhéadfadh siad na háiseanna seo a úsáid, ar bhonn ceadúnais, chun táirgí nua a dhéanamh. Ba cheart go laghdódh sé seo na costais atáirgeadh, agus áiseanna a bheadh oiriúnach don gcuraclam Éireannach, agus a bheadh ar chaighdeán ard, a chur ar fáil.

6. Moltaí

6.1 Polasaí i dtaca le Forbairt Bhogearraí

Ba cheart go mbeadh aon pholasaí a spreagfadh forbairt bogearraí/ábhar digiteach i mionteanga, ina dhlúth-chuid de pholasaí forleathan chun ábhar nua digiteach a fhorbairt do gach scoil. Go dtí seo bhí an NCTE ag obair i gcomhair le foilsitheoirí chun plé a bheith ann, faoi mar a úsáidtear a gcuid táirgí i scoileanna Éireannacha. Amach anseo, ba cheart go mbainfeadh an ról seo le táirgí bogearraí nach bhfuil fáil faoi láthair do mhúinteoirí agus daltaí Éireannacha, a choimisiniú.

6.2 Polasaí Dátheangach Amháin seachas Dhá Pholasaí Aonteangach

Dhéanfaí freastal níos fearr ar an gcuspóir de chothú forbairt bhogearraí Gaeilge, mar chuid de pholasaí chun bogearraí oideachasúla dátheangacha don mhargadh Éireannach, seachas polasaí iomlán ann féin a bheith ann ó bhogearraí a rinneadh i mBéarla i gcomhair mhargadh an oideachais in Éirinn.

Mar shampla, má tá forbróir bogearraí ag táirgeadh píosa bogearra/ábhar digiteach chun an eolaíocht a mhúineadh don Teastas Sóisearach, bheadh sé i bhfad níos éifeachtaí ó thaobh na gcostas de ( agus ba mhó an seans go dtárlódh sé da bharr), cabhrú leis an duine sin leagan Gaeilge a dhéanamh ag an am céanna, seachas comhlacht eile a bheith ag obair ar bhogearra Gaeilge cosúil leis, a dhéanamh ó thús ar fad. D'fhéadfaí na leaganacha Gaeilge agus Béarla a chur ar fáil ar an CD/láthair gréasáin céanna, agus dhéanfaí na córais dáiliúcháin níos símplí mar thoradh dá bharr (córas amháin in áit dhá cheann) agus chuirfí an leagan Gaeilge ar fáil do scoileanna nach gceannódh é de ghnáth.

6.3 Comórtais

Úsáideadh comórtais i gCeanada agus sa Phortaingéil chun borradh a chur faoi fhorbairt bhogearraí oideachais/ abhar digiteach. Nuair a thugtar faoi deara go bhfuil bearna sa mhargadh nach féidir leis an lucht trádála amháin a líonadh, d'fhoilseodh an NCTE tairiscintí do ábhar/bhogearraí. D'fhéadfadh lucht forbartha dul san iomaíocht dóibh ar an ngnáth-bhealach. Dheimhneodh an NCTE ansin go gceannódh siad idir trí chéad agus cúig chéad cóipeanna den mbogearra le dáileadh ar Ionaid Oideachais, chomh fada is a bheadh an bogearra déanta de réir mar a leagadh amach sa chonradh. Ar an mbealach seo, 

nuair a chruthófaí margadh a fhéadfaí braith air, bhainfí amach cuid den mbaol atá ann don lucht forbartha agus ligfeadh sé don NCTE caighdeáin nua arda oideolaíochta a leagan síos i dtaca le bogearraí oideachasúla Éireannacha. Bheadh na bogearraí ar fad a tháirgfí ar an mbealach seo dátheangach agus scaipfí an dá leagan ar an dlúthdhiosca nó ar an líon nuair a fhéadfaí sin a dhéanamh. Caithfear iniúchadh agus anailís níos mó a dhéanamh ar na modhanna atá in úsáid i gCeanada agus sa Phortaingéil faoi láthair.

6.4 Deontais

Ionas gur féidir teacht-chun-cinn abhar digiteach don Ghaeilge a spreagadh, ba cheart sraith deontais a chur ar fáil do thionscnaimh faoi leith. Beidh ar an NCTE i gcomhair le háisínteachtaí eile a bhfuil suim acu sa réimse chéanna, sonraíocht mhion a fhorbairt don táirge atá i gceist agus fógraíocht a dhéanamh sna páipéirí náisiúnta agus idirnáisiúnta. D'fhéadfadh deontais a chur ar fáil chun táirgí atá ann cheana féin a dhéanamh ar bhonn áitiúil nó táirgí a dhéanamh go hiomlán as an nua.

6.5 Pairtnéireachtaí Príobháideacha Poiblí

Níl pairtnéireachtaí príobháideacha poiblí forleathan i gcóras oideachais na hÉireann ach bíonn roinnt tréithe coiteann acu de ghnáth:

· Tugann siad pairtnéirí ón airneáil phoiblí agus ón airneáil phríobháideach le chéile.

· Oibríonn pairtnéirí le chéile chun cuspóirí nó aidhmeanna coiteann a chur i gcrích.

· Cuireann gach pairtnéir am, airgead, saineolas agus/nó áiseanna eile ar fáil.

· Roinntear freagrachtaí maidir le cinnidh a dhéanamh agus le cúrsaí bainistíochta i measc na bpairtnéirí.

Moltar go mbunófaí pairtnéireacht phoiblí phríobháideach amháin ar a laghad ar bhonn triaileach chun abhar digiteach ata ar ard-chaighdeána thabhairt chun cinn.

6.6 Ceannacht Lárnach.

I láthair na huaire déanann gach scoil sa tír cinneadh ar bhonn áitiúil cad é na bogearraíi a cheannóidh siad. Éiríonn go maith leis an modh seo sa mhéid is gur féidir le scoileanna logánta a gcuid riachtanais a aithint agus an ceannach a dhéanamh dá réir. 'Se an míbhuntáiste a bhaineann le scéim mar seo ná nach dtagann scoileanna i dtír ar an bua a bhaineann le ceannach ar an mórchóir. Tá an córas seo deacair ar lucht foilsithe agus ath-dhíolta bogearraí mar bíonn siad ag déileáil le scoileanna faoi leith. Maidir le hábhar digiteach a fhorbraítear go speisialta don Ghaeilge ba cheart don NCTE dul i ngleic le ceist an lár-cheannacht do na scoileanna sin ar fad a bhfuil suim acu ann. Ar an mbealach seo chuirfí margadh ullamh ar fáil do chomhlachtaí dá gcuid táirgí ard-chaighdeáin agus a dhéanfaí de réir socrú leis an NCTE agus le háisínteachtaí oiriúnacha eile. Bainfidh ceist an lár-cheannacht le cur-ar-fáil ábhar digiteach atá ar chaighdeán ard, ar an líon. Ní chaitheann an-chuid comhlachtaí móra (Riverdeep cuirim i gcás) le scoileanna faoi leith, ach le córais scoileanna móra nó le húdaráis áitiúla oideachais amháin.

6.7 Ábhar Idirlín trí mheán na Gaeilge.

Nuair a bheidh scoileanna ábalta an t-idirlíon a fháil  ar bhonn iltaobhach agus ar ard-luas, beidh gá le háiseanna idirghníomhacha digiteacha atá ar ard-chaighdeán a chur ar fáil. San am i láthair is i bhfoirm téacs-chomhaid atá a lán de na háiseanna a chuirtear ar fáil via Scoilnet, mar gheall ar nádúr na nascanna scoile. Beidh an-tábhacht ag roinnt le hábhar digiteach, ata ar chaighdean ard a chur ar fáil trí mheán na Gaeilge, i gcás tionscnamh mar seo.

6.8 Bunú Bunachar Sonraí Sócmhainní Ar-líne

Ba cheart bunachar sonraí sócmhainní ar-líne a bhunú mar áis do mhic léinn, do mhúinteoirí agus do lucht forbartha bogearraí. Ba cheart cur chuige dátheangach a bheith ann chomh fada agus is féidir. Maoiniú pairtnéireachta a bheith curtha ar fáil mar mheascán d'airgead tirim, áiseanna comhchineáil agus, rud ata rí-thabhachtach, ceadunais chóipchirt a cheadódh úsáid ar chúinsí oideachais, sócmhainní na ndánlanna, na ngailearaithe agus na gcartlanna a bheadh rannpháirteach. Sa bhfad-téarma d'fhéadfadh sé íoc as féin dá ngearrfaí táille 'cead isteach' agus táille ar thionscnaimh thráchtala a úsáidfeadh sócmhainní an bhunachair sonraí.

Ba cheart don NCTE fiosrú mion a dhéanamh  ar an modh atá le fáil ag SCRAN in Albain agus comhcomhoibriú a chur ar bun, i gcomhair leis an gComhairle Leabharlannaíochta agus institiúidí náisiúnta eile, feachaint le háis cosúil leis a bhunú sa tír seo.

6.9 Grúpa Sain-Chomhairle

Mar thoradh ar Shiompóisiam Digiscoil, ba cheart don NCTE agus Foras na Gaeilge grúpa saineolaithe a chur le chéile d'fhonn comhairle a chur ar an Roinn Oideachais agus Eolaíochta, faoina bhfuil ag teastáil ó thaobh ábhar digiteachde, uathu siúd ata ag obair i nGaelscoileanna. Ba cheart don ghrúpa seo teacht le chéile go rialta chun monatóireacht a dhéanamh ar dhul-chun-cinn na dtionscnamh sin ar cuireadh maoiniú ar fáil dóibh.

